
৫ পাঠ।






ডমরুমধ্য নামক স্থলের বিবরণ।




 ভূমির যে সূক্ষ্ম ভাগদ্বারা মহাদ্বীপের দুই বড় ভাগ সংযুক্ত হয়, কিম্বা যদ্দ্বারা প্রায়দ্বীপ মহাদ্বীপের সহিত সংলগ্ন হয়, সেই সুক্ষ্ম ভূভাগের নাম ডমরুমধ্য।

 যে মহাদ্বীপের মধ্যে ইউরপ ও আশিয়া আছে, তাহার সহিত সুএজ নামে ডমরুমধ্যদ্বারা আফ্রিকা সংযুক্ত হয়; এবং ইউরপ ও আশিয়া ও আফ্রিকা, এই তিন দেশ মিলিত হইয়া এক মহাদ্বীপ হয়। যদি ঐ ডমরুমধ্য না থাকিত, তবে আফ্রিকা এক ভিন্ন মহাদ্বীপ হইত; কারণ ঐ ডমরুমধ্যস্থান ব্যতিরিক্ত আফিকার আর চতুর্দ্দিকে সমুদ্র বেষ্টন করিয়াছে।

 এই ডমরুমধ্য কেবল পঞ্চাশ ক্রোশ চৌড়া; এবং ভূমধ্যস্থ সাগর অর্থাৎ ইউরপ ও আফ্রিকার মধ্যস্থিত সাগরহইতে রেড্ সী,অর্থাৎ আরবের উপসাগরকে বিভক্ত করিয়াছে। এই দুই সাগরকে একত্র করিবার নিমিত্তে ঐ ডমরুমধ্যস্থানকে কাটিতে অনেকে চেষ্টা করিয়াছিল, এবং মিসর দেশের এক রাজার এক লক্ষ লোক ঐ স্থান কাটিতে ২ মরিয়াছে। যদি ডমরুমধ্যকে কাটা যাইত, তবে অনেকের অতি সুগম হইত; কিন্তু অনুমান হয় তাহা কাটা যায় না, কেননা সে দেশ বালুকাময়, বায়ুদ্বারা বালুকা উড়িয়া যে স্থান কাটা যায় তাহা তৎক্ষণেই পূর্ণ হয়।

		 এই পাতা শেষ সম্পাদিত হয়েছে ০১:১৯টার সময়, ২৯ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

